
هەر هۆڵێك یاریزانی 
تێدا دروست نەبێت، 
شوێنی بازرگانییە

ئازاد حەمزە پاڵەوانی لەشجوانیی كوردستان:

ــە  ــر ل ــزگای هەولێ ــە پارێ ــی ســەر ب شــارۆچكەی خەبات
كاروانــی وەرزشــی بــەردەوام بــووەو خاوەنــی چەندیــن 
یاریزانــی بەتوانایــە لــە یارییــە جۆراوجــۆرەكان، یەكێك 
كــە  حەمزەیــە  ئــازاد  بەتوانایانــەش  یاریزانــە  لــەم 
ســاڵی 1989 لــە خەبــات چــاوی بەدنیــا هەڵهێنــاوەو 
ئێســتا لــە پاڵەوانەكانــی ســەر ئاســتی كوردســتان 
ــن  ــی چەندی ــاری لەشــجوانی و خاوەن ــە ی ــەو ل و عێراق
ــەك  ــچ یانەی ــۆ هی ــتا ب ــو ئێس ــی شایســتەیەو تاك ئەنجام
یــاری نەكــردووە، تەنیــا بــۆ هۆڵەكانــی فیــدڕاڵ و ئەحمەد 
رامبــۆ نەبێــت، بــۆ ئــەم هۆڵــەش ئەنجامەكانــی بەرچــاو 
بــووە، ئێســتا ئامــادەكاری دەكات بــۆ بەشــداریكردن 
ئەنجامــی  بەدەســتهێنانی  و  جیهانــی  پاڵەوانــی  لــە 
هەرچەنــدە  كوردســتان،  هەرێمــی  بــۆ  شایســتەتر 
گرفتــی داراییشــی هەیــە، بــەڵام ئــەو بەهیوایــە یەكێــك 
هــاوكاری بــكات و بتوانــێ نــاوی كوردســتان بــەرز 
ــد پرســیارێكمان  ــەوە چەن ــە نزیك ــە ل ــەوە، ئێم بكات
وەڵامــی  بەمجــۆرە  ئەویــش  كــردو  ئاراســتەی 

دایــەوە. گوڵانــی  گۆڤــاری  پرســیارەكانی 

دیمانە: كارزان كانەبی

* بەشــێوەیەكی گشتی 
ئاستی یاری لەشجوانی لە 

كوردستان چۆن دەبینی؟
-  یاری لەشجوانی لە ئاستی 
باشــدا دەبینــم، چەندیــن یاریزان و 
پاڵەوانی نــوێ هاتوونەتە نێو دنیای 
ئەم وەرزشــە، ئەمەش مانای ئەوەیە كە 

ئەم یارییە لە پێشكەوتندایە .
بــۆ  پێتوایــە  پاڵەوانێــك،  وەكــو   *
چــی  دەبێــت  یارییــە  ئــەم  بەرەوپێشــچوونی 

بكرێت؟
-وەكــو یاریزانێــك پێم باشــە یەكێتیی لەشــجوانی 
كوردســتان زیاتــر پــەرە بەم پاڵەوانانە بــدات كە پلەی 
یەكەم بەدەست دێنن لە رووی ناساندنیان بە هەوادارانی 
ئەم یارییە، یاخود دروستكردنی سیمینار و چاوپێكەوتن 
لە راگەیاندنەكان، چونكە بەڕاستی پێویستە لە رووی 
راگەیاندنەوە زیاتر پەرە بەم وەرزشە بدرێت، زۆر پاڵەوان 
هەن پلەی یەكەم بەدەســت دەهێنن، كەچی ناویان هەر 

نییە و كەس نایانناسی.
* كردنەوەی پاڵەوانێتی ســاڵانە ئەویش بۆ یەك جار 

ئایا دەبێتە هۆكار بۆ پێشوەچوونی ئەم یارییە؟
-راســتە هــەر چەند پاڵەوانیەتــی زیاتر بێت، یاریزانی 
بەتوانا و پاڵەوانەكان زیاتر دروست دەبن، بەڵام سروشتی 
ئــەم وەرزشــە وایــە یاریزان لە ســاڵێك توانــای یەك دوو 
پاڵەوانیەتــی هەیــە بەشــداری بــكات، چونكــە بۆ هەر 
پاڵەوانیەتییەك یاریزان دەبێ 3 مانگ پێشــووتر دەست 

بە ئامادەكاری بكات.
* گرفتی یاری لەشجوانی لە چیدا دەبینی؟

یــاری  مــن گرفتــی  بێــت، لای  راســتی  -ئــەوەی 
لەشــجوانی لــەم خاڵــە رەنــگ دەداتــەوە كــە زۆربــەی 
یاریزانان لەسەر ئەستۆی خۆیان ئامادەكاری دەكەن بۆ 
پاڵەوانیەتی و هیچ پاڵپشــتی ناكرێن لە رووی ماددی 
و مەعنەویــش، ئەمــەش رەنگــە بــۆ هەمــوو یاریزانێك 
نەگونجێت، ئەو هەموو ئامادەكارییە لەســەر گیرفانی 
خــۆی بــكات، ئەمەش گرفت بــۆ یاریزانان و پاڵەوانان 

دروست دەكات و ناتوانن بەردەوام بن.
*كردنــەوەی ئــەم هۆڵانــە تــا چەنــد بــۆ خزمەتەو تا 

چەند رەنگی بارزگانی گرتووە؟
-مــن رێزم بۆ هەموو هۆڵێــك هەیە، كۆمەڵێك هۆڵی 
ســەركەوتوومان هەیە، بەڵام بەڕاستی ئێستا زۆرێك لە 
هۆڵەكان ئەوەندەی بۆ بارزگانی بەركاردێن، ئەوەندە بۆ 
خــودی وەرزشــەكە بــەكار نایەن، هەر هۆڵێــك یاریزانی 

تێدا دروست نەبێت، شوێنی بازرگانییە.
* هەســت ناكــەی ئێســتا ئــەم یارییــە زیاتــر لــە ناو 

چینی گەنجان پەرەی سەندووە؟

-یــاری لەشــجوانی لــە ئێســتادا لــە پێشــكەوتنێكی 
بەرچاودایــەو گەنجــان و لاوان بــە گشــتیی روو لــەم 
یارییــە دەكــەن، ئەمەش خاڵێكــی زۆر گرنگە، چونكە 
كۆمەڵگە بە وەرزش تەندروست و پێشكەوتووتر دەبێت.

* بەرنامەت بۆ داهاتووت چییە؟
-بەرنامەی من ئەوەیە بۆ داهاتوو بتوانم هاوكاری ئەو 
برا پێشــمەرگانە بكەم، كەوا پێویســتیان بە چارەســەری 
سروشــتی هەیــە بە خۆڕایــی و بێ بەرامبــەر، چونكە 

هەموومان قەرزاری پێشمەرگەین.
* دەڵێــن بڕیــارە لەســەر گیرفانــی خــۆت بەشــداری 

پاڵەوانێتێكی نێودەوڵەتی بكەی؟
-مــن لەیەكــەم بەشــداریكردنم لــە پاڵەوانیەتــی تاكــو 
كۆتایــی پاڵەوانیەتیــم هەمووی لەســەر گیرفانی خۆم 
بــووە، رەنگــە زۆر جــار بــاری داراییم رێگــر بووبێت لە 
بەشــداریكردنم لە پاڵەوانیەتی، بەڵام كۆڵم نەداوەو هەر 
چۆنێــك بێــت بەشــداریم كردووە، بــەڵام ئەمجارە ئەگەر 
بــۆ پاڵەوانیەتی نێودەوڵەتی پشــتگیریم نەكرێت، رەنگە 

نەتوانم لە پاڵەوانیەتی جیهانی بەشداری بكەم.
وزەبەخــش  دەرمانــی  بەكارهێنانــی  تاچەنــد   *
كاریگــەری دەبێــت لەســەر یاریزانانی لەشــجوانی، ئایا 

ئێوە وەكو یاریزان بەكاری دەهێنن؟
-بەكارهێنانــی دەرمانــی وزەبەخش كاریگەری زۆری 
دەبێت لەســەر یاریزان، لەئێستادا هەر یاریزانێك شوێنی 
دەرمانــی وزەبەخــش لە جەســتەیەوە دیار بێــت، لەلایەن 
یەكێتی لەشــجوانی دووردەخرێتــەوە لە پاڵەوانیەتییەكان 
و بەشدار نابێت، من بەهیچ شێوەیەك بەكاری ناهێنم.

* باشــترین ئەنجامەكانــت وەكــو یاریــزان و پاڵەوانێك 
چین؟

-خاوەنی 11 بڕوانامەم و لە ساڵی 2006پلەی یەكەمم 
لە هێزی لەش لەسەر ئاستی كوردستان و هەولێرو عێراق 
چەندین ئەنجامی بەرچاوم بەدەســتهێناوە، جگە لەوەش 
بڕوانامــەی راهێنەریــم بەدەســت هێنــاوە، ئەمســاڵیش 
لەســەر ئاستی كوردستان لەكێشــی خۆم پلەی یەكەمم 
بەدەســتهێناوە، خاوەنی چەندین بڕوانامەی جۆراوجۆرم 

لەسەر ئاستی ئەم یارییە.
* لــە جیهــان بــە چ یاریزانێكــی لەشــجوانی زۆر 

سەرسامی؟
-سەرسامم بە ئاستی ئارنۆڵد و فلیكس ویلر.

* ئەگەر شتێكت ماوە لە كۆتاییدا؟
- زۆر سوپاســی بێســت بۆدی ســەنتەر دەكەم كاپتن 
ئەحمــەد ئەحمــەد كــە زۆر پاڵپشــت و هاوكاربــوون و 
سوپاســی لیوا سەربەســت بەڕێوەبەرمــان دەكەم كە زۆر 
هاوكارمانــە وەكــو وەرزشــوانان، زۆر سوپاســی دایكــی 
خۆشەویستم دەكەم، بە هیوای ئەوەشم گۆڤاری گوڵان 
هەمیشە پێشەنگ بێت لە ناساندنی پاڵەوانان، چونكە 

خەڵك پێویستە پاڵەوانی خۆیان بناسن.

بــە هۆی چەنــد لێدوان و بەراوردکردنێکــی نێوان هەردوو 
یانەی بەرشــلۆنەو مانچیســتەر ســیتی، )کلاودیــۆ بڕاڤۆ( 
گۆڵپارێزی یانەی مانچیســتەر سیتی هاندەرانی یانەکەی 

ئێستای لەخۆی تووڕە دەکات.
بــاوی  ئیســپانی  دیپۆرتیڤــۆ(ی  )مۆنــدۆ  رۆژنامــەی 
کــە ستایشــی  بڕاڤــۆ  قســەکانی کلاودیــۆ  کردووەتــەوە، 

بەرشــلۆنە دەکات، هاندەرانی یانە ئینگلیزییەکەی 
زۆر تــووڕە کــردووە، بڕاڤــۆ لەمیانــەی 

بــۆ  هاتنــم  دەڵێــت:  لێدوانەکانــی 
ژیانمــی  ســیتی  مانچیســتەر 
بــە شــێویەکی بــاش گۆڕی، 
خانەوادەکــەم  لەگــەڵ  لێــرە 
ئاســوودەم، دواتر سەبارەت بە 
جیــاوازی بەرشــلۆنە و مــان 
ســیتی گوتوویەتی: هەردوو 
بودجــە  رووی  لــە  یانەکــە 
زۆر پێکدەچــن، بــەڵام یانــەی 

بەرشلۆنە زۆر لە یانەی مانچیستەر سیتی گەورەترە.
ئــەو لێدوانــەی بڕاڤۆ بە ناپاکی لەلایەن بەشــێکی زۆری 
هاندەرانــی مــان ســیتی وەســف کــراو تووڕەبوونــی خۆیــان 
بەرانبەر بە قســەکانی گۆڵپارێــزی یانەکەیان دەربڕی، کە 
بەهــۆی فەرامۆشــکردنی لــە یانــەی بەرشــلۆنە رووی لــە 

یانەی مانچیستەر سیتی کرد.
یانــەی  هــەردوو  کــە  ئاشــکرایە، 
بارسا و مان سیتی لە پاڵەوانیەتی 
چامپیۆنــز لیگــی ئــەو وەرزە، لــە 
یــەک گــروپ یاری دەکــەن و لە 
دواییــن یــاری نێوان ئەو دوو یانەیەدا 
تۆڵــەی  ئینگلیزییەکــە  یانــە 
دۆڕاندنــی 4-0 ی لــە قۆناغی 
چــوون بــە بردنــەوە بەئەنجامــی 
3-1 لــە یانــە کەتەلۆنییەکــە 

کردەوە.

بڕاڤۆ هاندەرانی مانچیستەر سیتی تووڕە دەکات

ژمارە )1099(  622016/11/22

زش
وەر



63

زش
وەر

ژمارە )1099(  2016/11/22

رۆژنامەکانی ئیتاڵیاو ئیسپانیا بە بایەخەوە، باسی هەواڵی تازەنەکردنەوەی گرێبەستی 
)پاولۆ دیپالا(ی ئەســتێرەی یانەی)یۆڤێنتۆس(یان کردو ئاماژەیان کردووە، کە یاریزانەکە 
نایەوێت لەگەڵ یۆڤی بەردەوام بێت و چاوەڕێی گرێبەستی یانەیەکی گەورەی خولی ئیسپانیا 
دەکات. رۆژنامەی )مۆندۆ دیپۆرتیڤۆ(ی ئیسپانی نزیک لە یانەی بەرشلۆنە ئاماژەی بەوە 
کردووە، کە دیبالا تائێســتا لەگەڵ کارگێڕی یانەی یۆڤی نەگەیشــتووەتە رێککەوتن، 
بەتایبەتی لەســەر مووچەی ســاڵانەو پاداشــت و چەند خاڵێکی دیکە، بۆ ئەم 
مەبەســتەش یانــەی ریــال مەدریــد لەنزیکــەوە چاودێــری بارودۆخەکــە 
دەکات، بــە هیــوای ئــەوەی بتوانێت دیبالا بــۆ )بێرنابیۆ( بهێنێت، 
بــە گوێــرەی رۆژنامەکــە ریال مەدریــد ئامادەیــە مووچەیەکی 
ســاڵانەی هاوتای )گاریس بەیل( بە ئەســتێرە ئەرژەنتینییەکە 

بدات.
سەبارەت بەهەمان بابەت رۆژنامەی)ئال مساجیرۆی ئیتاڵی 
بــاوی کردووەتــەوە، کە گفتوگۆکانــی دیبالا و یۆڤێنتۆس 
بــەرەو ئاقارێکــی نادیــار دەڕوات، یاریزانــە ئەرژەنتینیەكــە 
چاوەڕێــی گرێبەســتێکی فەرمــی ریــال مەدریــد دەکات، 

لەبەر ئەم هۆکارەش گرێبەستەکەی تازە ناکاتەوە.
پێشــتر یانەی بەرشــلۆنە داوای دیبــالای کردبوو، بەڵام 
بەهۆی بوونی ســێکوچکەی مێســی و ســوارێز و نێیمار 
کــە بــە msn ناســراوەو زامــن نەکردنــی یاریکردنی بە 
شــێوەیەکی ســەرەکی لــە یانەکــە، یاریزانەکــە یانــەی 

بارسای رەت کردووەتەوە.

بەگوێــرەی راپۆرتــی کەنالێکی ئینگلیزی، یانەی ئاڕســناڵ چارەنووســی )مەســعوود ئۆزێل( یاریزانی 
بــە رەچەڵــەك کــوردی هەڵبــژاردەی ئەڵمانیــاو )ئالێکســس ســانچێز(ی ئەســتێرەی هەڵبــژاردەی چیلی 
دیاریکــردووە. تــۆڕی هەواڵــی )ســکای ســپۆرت( ئاشــکرای کــردووە کــە مەســعوود ئۆزێــل لەگــەڵ 
کارگێــڕی یانەکــە رێککەوتــووەو بەمزووانــە گرێبەســتی فەرمــی یاریزانەکە لەگــەڵ تۆپچییەکان بە 
میدیاکان رادەگەیەنڕێت، بۆ مانەوەی ئەو یاریزانە لە ئاڕسناڵ بۆ ماوەیەکی درێژتر مسۆگەر بکرێت، 

لەمبارەیەوە ئاماژە کراوە کە ئۆزێل بۆ ماوەیەکی زۆر لەیاریگای ئیماڕات دەمێنێتەوە.
لەلایەکی دیکەوە، هەواڵەکان سەبارەت بە مانەوەی )ئالێکسس سانچێز(ی هێرشبەری یانەکە بەدڵی 
هاندەرانــی یانەکــە نییــە، بــە گوێرەی هەواڵــەکان ئەو یاریزانە خوازیارە ئاڕســنال بەجێ یبهێڵێت و بەرەو 

یۆڤێنتۆس ی پاڵەوانی وەرزی رابردووی کاڵچیۆ کۆچ بکات.

دیبالا لیگای ئیسپانیا هەڵدەبژێرێت

چارەنووسی ئۆزێل و سانچێز لەگەڵ ئاڕسناڵ دیاری کرا

زۆرجار یاریزانانی شــارەكانی كوردســتان خۆشەویستی 
وا لــە لایــان درووســت دەبــێ بــۆ یاریزانــان كــە جگە لە 
یاریكردن هاوشــێوەی یاریزانەكە لە نێو یاریگا، شــێوازی 
جەستەشــیان وەكــو هەمــان یاریزانــە ئەوروپییــەكان لــێ 
دەكــەن. عەلــی كــوڕە گەنجێكــی دانیشــتووی قــەزای 
ســۆرانی ســەر بــە پارێــزگای هەولێــرە لە تیپــی لاوانی 
بەهــۆی  دەكات،  یــاری  ســۆران  قــەزای  لــە  ئاشــنا 
خۆشەویســتیی خۆی بۆ یاریزانی هەڵبژاردەی ئیســپانیا 
و یانەی ریال مەدرید كارفەخاڵ شــێوازی دەم و چاوی 
ئەوەنــدە لــەم یاریزانە نزیكە كــە زۆر جار هەوادارانی ئەم 
یاریزانــە لــە تــۆڕە كۆمەڵایەتییــەكان داوای هاوڕێیەتی 
لێ دەكەن، لەم بارەشــەوە عەلی كارفەخاڵ بۆ گۆڤاری 
گــوڵان گوتــی: »من ماوەیەكە لە نێو یاری تۆپی پێی 
دەركەوتــووم و زۆر حــەز بــە یــاری تۆپــی پێــی دەكەم و 

یانەكانی هەولێرو زاخۆ، منیش دوای قســەكردن لەگەڵ 
یانــەی زاخــۆ گەیشــتمە رێككەوتــن و یانــە كۆنەكــەی 
خۆم لە وڵاتی ئەڵمانیا بەجێ هێشــت بۆ ئەوەی لێرە لە 
خولی عێراقی خزمەت بە یانەكانی كوردســتان بكەم.« 
لەبارەی هاتنی گرێبەســتیش لەلایەن یانەكانی وڵاتانی 
ئەوروپا هۆزان گوتی: »هیچ گرێبەستێكم بۆ نەهاتووە 
و ئێســتاش پەیوەســتم بەم گرێبەســتە كە لەگەڵ یانەی 
زاخۆ هەمەو دەمەوێ خزمەتی زیاتری وەرزش بكەم لە 
یانــەی زاخــۆ، ئێســتاش زۆر ئاســودەم لە شــاری زاخۆ، 
دەمــەوێ لەگــەڵ ئــەم یانەیــە هەرچــی لــە توانــام بێت 
پێشكەشــی بكــەم و خزمەتــی زیاتــری ئــەو شــارە بكەم 
و ئاســتی یانــەی زاخۆ بەرز بكەینــەوە لە خولی نایابی 
یانەكانی عێراقی و كێبڕكێ لەگەڵ یانەكانی ئەو خولە 

بكەین.«

هۆزان ئازاد یاریزانی پیشــەگەری پێشــووی یانەكانی 
سلێمانی و زاخۆ و زێرەڤانی كە بۆ چەندین یانەی وڵاتانی 
ئەوروپــا یــاری كــردووە، ئەمســاڵ بەهــۆی یاریكردنــی 
لەخولی عێراقی بڕیاری گەڕانەوەی یەكجاری داوە بۆ 
ئــەوەی لە كوردســتان درێژە بەكاروانی وەرزشــیی خۆی 
بــدات، لــەم بارەشــەوە هــۆزان ئازاد بۆ گۆڤــاری گوڵان 
گوتی: »ئێســتا بە یەكجاری گەڕاومەتەوە كوردســتان 
و لێرە ژیان بەڕێ دەكەم، چونكە ئێســتا هاوســەرگیریم 
كچێكــی  لەگــەڵ  كــردووە 
شاری سلێمانی، لەدوای 
هاوســەرگیرییەم  ئــەم 
هــات  بــۆ  گرێبەســتم 
لــە  هەریــەك  لەلایــەن 

هۆزان ئازاد لەكوردستان دەمێنێتەوە

دەمــەوێ لــە داهاتوودا خزمەت بە وەرزشــی شــارەكەم و 
وڵاتەكەم بكەم.« گوتیشــی: »لە شاری سۆران وەرزش 
بە شێوەیەكی باش گرنگی پێ نەدراوە، بەڵام من سوورم 
لەسەر ئەوەی بتوانم شتێك بە شتێك بكەم لە وەرزشكردن، 
لــە زۆر شــوێن بــە كارفەخــاڵ بانگــم دەكــەن، چونكــە 
شــێوازی دەم و چــاوم زۆر لــەو دەچێــت، منیــش حەز بە 
یــاری ئــەو یاریزانــە دەكەم، بۆیــە لە نێــو یاریگاش هەر 
بەنــاوی ئــەو بانگم دەكــەن، حەزیش دەكەم لــە یاریكردن 
لاســایی ئــەو بكەمــەوە.« لــە بــارەی فێربوونــی زمانی 
ئیسپانیش عەلی گوتی: »لە رێگای چەند هاوڕێیەكەم 
لــە وڵاتــی ئیســپانیا ئێســتا وا دەمەوێــت فێــری زمانی 
ئیســپانی بــم، بەهــۆی خۆشەویســتیم بــۆ ئــەم یاریزانە، 
بەهیــوای ئەوەشــم لــە نزیكەوە یاریــزان كارفەخاڵ ببینم، 
جگە لەوەش هەردووكمان لە یەك رێكەوت لەدایك بووین.

بهێنیــن و هەوڵــی ئــەوە بدەین زۆرتریــن یاریزانمان دیاری بكرین بۆ 
ریــزی هەڵبــژاردەی عێــراق، بۆیــە دەمانــەوێ ئەم هەلــە بقۆزینەوە 
كــەوا زۆربــەی یانــەكان مەشــقیان وەســتاندووە لەبــەر ئــەم دۆخەی 
ئێســتا، بــە پێچەوانەوە ئێمــە بەردەوام بووین.« عەباس گوتیشــی: 
»یارییەكانــی ئــەم خولە بە دوو كۆمەڵە بەڕێوەدەچێت، واش بڕیارە 
لە هەر كۆمەڵەیەك دوو یانە سەربكەوێت بۆ چوارگۆشەی زێڕینی 
خولی فوتســاڵی عێراقی.« لەبارەی گرفتەكانیش فەرەج گوتی: 
»گرفتــی داراییمــان هەیــە كە ئــەوەش زۆر رێگر نییــە لەوەی كە 
كەمپی مەشقی و پێداویستی بۆ یاریزانەكانمان ئامادە بكەین، بەڵام 
دڵسۆزیی یاریزانەكانمان جێی رێزە 
كــە تــا ئێســتا بــێ مووچە 
ئــەوەش  دەكــەن،  یــاری 
ئــەوەی  بــۆ  هانــدەرە 
بەدەســتهێنانی  هەوڵــی 
ئەنجامی باش بدەین.«

بڕیــارە وایــە لــە ســەرەتای مانگــی داهاتــوو یارییەكانــی خولی 
فوتســاڵی یانەكانی عێراقی دەســت پێبكات و كۆمەڵەی یانەكانی 
كوردســتان لە شــاری دهۆك بەبەشداری هەریەك لەكچە یاریزانانی 
ســێمێل  و  زێرەڤانــی  و  باكــوور  گازی  و  ئافرۆدێــت  یانەكانــی 

رووبەڕووی یەكتری ببنەوە.
 عێراقــی تیپــی كچانــی فوتســاڵی یانــەی ئافرۆدێتــی شــاری 
ســلێمانی بە سەرپەرشــتی یەكێتی ناوەندی تۆپی پێی ئامادەكاری 
دەكات بــۆ بەشــداریكردن لــەم خولەكە، لەو بارەشــەوە عەباس فەرەج 
راهێنــەری تیپــی فوتســاڵی یانەی ئافرۆدێت بــۆ گۆڤاری گوڵان 
گوتــی: »ئێمــە هەمــوو هەوڵێكمــان داوە بــۆ ئــەوەی بــەردەوام بین 
لەئەنجامدانــی مەشــق و راهێنانەكانمــان، ســوپاس بۆ خوا هەفتەی 
دوو یەكــەی مەشــقی ئەنجــام دەدەیــن، مەشــقەكانمان چــڕن و وەكو 
پێویستە و سەرجەم یاریزانەكانیش بەشداری یەكەكانی مەشق دەكەن 
و منیــش وەكــو راهێنەری پلانی باشــم داناوە بۆ ئەوەی بتوانین بەم 
كچــە یاریزانــە بەتوانایانەی شــارەكەمان ئەنجامێكی باش بەدەســت 

فوتساڵی ئافرۆدێت ئامادەیە بۆ خولی عێراق

